Інтэрв′ю са спадаром Гэнрыкам Каміньскім 

Як вы ацэньваеце шанцы развіцця грамадства ў «часы Герэка» ?
Пра часы Герэка бабуля заўсёды казала, што было вельмі добра. Герэк ім вельмі дапамог, бо даваў вялікія пенсіі. Усе ў сям'і ўспамінаюць, што калі бабуля пачула па тэлебачанні пра павышэнне пенсій, яна пацалавала тэлевізар. Пажылыя людзі яго шмат хвалілі, пакуль ён не падняў цэны.

Ці лічылі вы страйкі на ўзбярэжжы летам 1980 абгрунтаванымі?
Так, бо, як я ўжо згадваў, у крамах была высокая цана, а зарплата людзей зніжалася, таму грамадства пачало бунтаваць і пачаўся гэты страйк.

Вы былі сябрам “Салідарнасці”?
Легальна не быў, бо нельга было пасля ўвядзення ваеннага стану, але мы дзейнічалі употай. 

Як вы ацэньваеце дзейнасць «Салідарнасці» у тыя гады?
У 80-я гады «Салідарнасць » дзейнічала вельмі добра. 

Як людзі з вашага атачэння рэагавалі на страйкі, дэфіцыт тавараў у крамах, вялізныя чэргі?
Людзі бунтаваліся, як я ўжо згадваў, у крамах была высокія цэны, а людзі зараблялі менш. У тыя часы за такія грошы было цяжка пражыць месяц, але прадукты купляліся. Памятаю, хацелася купіць варэння, яно было з зялёных памідораў, але, зразумела, усё ў абмежаваных колькасцях ...Прылаўкі хутка пусцелі.

У крамах было мала прадуктаў?
Паліцы ў крамах былі амаль пустыя. Таксама ў тыя гады ўвялі карткі на ўсё: на хлеб, мяса, цыгарэты, алкаголь. 

А як было з чэргамі?
Былі чэргі пакуль не увялі картачкі. Вядома, зусім яны не зніклі, але стала нармальней. Картачкі мы атрымлівалі штомесяц і гэтага нам хапала. 

Ці былі адрозненні ў стаўленні і ацэнцы сітуацыі паміж палякамі і беларусамі? Ці былі супярэчнасці між каталікамі і праваслаўнымі?
Якраз у 80-я гады мы ядналіся. Каталікі і праваслаўныя былі адной вялікай сям'ёй, паміж імі не было спрэчак. 

Ці ўвядзенне ваеннага стану ў снежні 1981 паводле вас было слушным?
Так, бо людзі бунтаваліся. Адзінае, што я добра прыгадваю, гэта Леха Валенсу, бо дзякуючы яму зноў стала добра.

Што змянілася пасля ўвядзення ваеннага стану?
Увялі картачкі, у крамах было больш усяго. Пры Герэку былі пустыя прылаўкі, а калі быў Валенса адкрылі крамы «Pewex» з заходнімі прадуктамі. 

А як было са свабодай і гадзінамі?
Стала больш свабодна. Падчас ваеннага становішча была каменданцкая гадзіна. Я асабіста дасведчыў гэта. Я ішоў пасля 22 вечара, і ZOMO забраў мяне тады, і яны дапытвалі мяне 4 гадзіны ў міліцыі.

Ці вы сустракаліся з праявамі апазіцыйнай дзейнасці ў сваім асяроддзі?
Так, але мы зрабілі ўсё падпольна, па ціху, каб вярхі не даведаліся.

То бок, тыя арганізацыі мусілі дзейнічаць употай?
Так. Жыццё падчас ваеннага стану было ўскладнена.  Аднойчы, калі я ехаў з Орлі ў Беласток, ZOMO спыніў мяне і загадалі вярнуцца назад, бо я не меў дазволу з управы гміны на праезд. Вядома, управа не хацела іх выдаваць.

Ці ўдзельнічалі вы ў выбарах 1989? Які камітэт вы падтрымлівалі і чаму? 
Вядома. Увогуле, усе мае сябры ў той час падтрымлівалі Салідарнасць. Гэта адзіны правільны выбар. Усе ў маім атачэнні падтрымалі гэты камітэт. Людзям было лепш жыць, і каля 95% насельніцтва належалі да Салідарнасці.

Як вы ацэньваеце палітычныя, эканамічныя і сацыяльныя перамены пасля 1989 года?
Жыць проста стала лягчэй. З таго часу, як пачалася улада "Салідарнасці" стала калярова, у крамах, і паўсюль. У часы Герэка не было каляровых тэлевізараў, толькі чорна-белыя. Пасля прыходу ў Салідарнасці" ужо былі каляровыя тэлепраграмы. У крамах  калісьці не было бананаў, апельсінаў, а пасля 1989 года усяго было як на захадзе. Былі штораз лепшыя заробкі, больш месц для працы.

Тут, у нашым рэгіёне нешта закладалася?
Так, паўстала вялікая фірма Suempol.

Ці прымалі вы актыўны ўдзел у грамадскім ці палітычным жыцці пасля 1989г.? Напрыклад, выстаўляючы сваю кандыдатуру ў органы мясцовага самакіравання.
У органы мясцовага самакіравання я не выстаўляўся. Кожны з маіх знаёмых, суседзяў так, як і я дзейнічаў па-ціху, у падполлі, напрыклад мы разносілі ўлёткі. Гэта быў вялікі уклад у грамадства. 

Якія змены, ці падзеі, вам падаліся найбольш слушнымі, а якія сталі найбольшым расчараваннем для вас?
Плюсамі, безумоўна, будуць доступ да працы, павышэнне заробкаў, пенсій, а недахопам ў значнай ступені быў ваенны стан і звязаныя з гэтым часовыя абмежаванні.
